
Kesyon moun poze souvan (FAQ) 
Pwosesis Admisyon nan lekòl segondè pou elèv ki gen andikap 

 
 

1. Eske elèv ki gen yon pwogram edikasyon endividyèl Individualized Education Programs (IEP) patisipe 
nan pwosesis admisyon lekòl segondè a? 
Wi, elèv ki gen IEP kapab aplike nan tout pwogram lekòl ki nan Anyè a lekòl segondè leta Vil Nouyòk yo 
(http://schools.nyc.gov/ChoicesEnrollment/haitian.html). Yo kapab tou pran egzamen pou admisyon nan 
lekòl segondè espesyalize yo Specialized High Schools Admissions Test (SHSAT) ak aplike pou tout 
pwogram ki fè odisyon, tankou Fiorello H. LaGuardia High School of Music & Art and Performing Arts. Pou 
ka wè Anyè a ak plis enfòmasyon sou kondisyon admisyon, SHSAT a, ak pwogram odisyon, ale sou pajwèb 
Biwo enskripsyon elèv la (http://schools.nyc.gov/ChoicesEnrollment/haitian.html). 
 

2. Eske elèv ki nan pwogram distri 75 patisipe nan pwosesis admisyon lekòl segondè a? 
Elèv ki nan pwogram distri 75 yo ka suiv divès chemen pou yo ale nan lekòl segondè. Elèv, fanmi ak estaf 
angaje yo nan chitapale san rete osijè opsyon lekòl segondè pandan reyinyon IEP ak lòt reyinyon. Atravè 
pwosesis sa a, elèv la, fanmi li ak komite edikasyon espesyal ki nan lekòl la chwazi ki chemen ki pi bon pou 
elèv la. 
 

a. Elèv ki soti nan pwogram Distri 75 pou ale nan yon pwogram lekòl segondè piblik regilye patisipe 
nan pwosesis admisyon lekòl segondè a epi yo ka aplike nan tout pwogram ki nan anyè a kote yo 
elijib. Men, anvan elèv sa yo ale nan lekòl segondè piblik regilye yo, y ap bezwen gen yon reyinyon 
IEP pou devlope yon nouvo IEP ki rekòmande sèvis edikasyon espesyal nan yon lekòl segondè 
piblik regilye. 

 
b. Elèv ki soti nan yon pwogram enklizyon lekòl segondè Distri 75 patisipe nan yon pwogram chwa ke 

Biwo enklizyon Distri 75 sipèvize. Yo bay fanmi ak elèv anyè pwogram ak aplikasyon SETSS Distri 75 
lan. Ou ka jwenn li tou anba “Inclusive Education – District 75 Inclusive Programs” nan webpaj 
distri 75 lan http://schools.nyc.gov/Academics/SpecialEducation/D75/info_resources ). Delè pou 
aplikasyon yo se mwa desanm epi elèv ap resevwa lèt ki ofri yo yon plans nan kòmansman sezon 
prentan.  

 
c. Elèv k ap kontinye nan Distri 75 ak sa k ap fè tranzisyon ale nan pwogram lekòl segondè Distri 75 

pa sipoze ranpli aplikasyon pou ale nan lekòl segondè leta regilye. Biwo Distri lan ofri elèv ak fanmi 
yon lekòl segondè nan mwa me-jen. Pou plis enfòmasyon, ale nan wèbpaj distri 75 lan 
(http://schools.nyc.gov/Academics/SpecialEducation/D75). 

 
3. Eske elèv ka itilize Akomodasyon nan evalyasyon admisyon lekòl segondè, tankou odisyon, ak egzamen 

admisyon lekòl espesyalize Specialized High Schools Admissions Test (SHSAT)? 
Wi, elèv ka itilize Akomodasyon nan evalyasyon admisyon lekòl segondè, tankou egzamen SHSAT a. 
Demand akomodasyon an dwe mache avèk akomodasyon pou egzamen elèv la resevwa dapre IEP li , Plan 
apwouve 504 la oswa pwogram ELL la. Tanpri sonje ke yo p ap pèmèt akomadasyon k ap chanje bagay 

http://schools.nyc.gov/ChoicesEnrollment/haitian.html
http://schools.nyc.gov/ChoicesEnrollment/haitian.html
http://schools.nyc.gov/Academics/SpecialEducation/D75/info_resources
http://schools.nyc.gov/Academics/SpecialEducation/D75

egzamen an ap mezire a. Pou plis enfòmasyon, al gade FAQ nan akomodasyon pou egzamen yo 
(http://schools.nyc.gov/Academics/SpecialEducation/Classroom/instruction/accommodations). 
 
Pou SHSAT a, lekòl bay chak fanmi yon resi demand akomoddasyon pou egzamen an ki gen lis 
akomodasyon yon elèv gen dwa resevwa. Fanmi dwe pran tan yo pou byen gade resi a ansanm avèk biyè 
egzamen an avan premye egzamen SHSAT a. Pou plis enfòmasyon, gade manyèl elèv pou Lekòl segondè 
espesyalize yo (http://schools.nyc.gov/NR/rdonlyres/0FCCA23D-1052-407B-BEDF-
ACA088B86C9E/0/SHSAT_StHdbkpp121_HaitianCreole.pdf)  

 
4. Pou kisa nan aplikasyon lekòl segondè a yo mete si wi oswa non elèv mwen an gen yon IEP?  

Premye paj aplikasyon lekòl segondè a montre tout pwofil chak elèv, tankou done byografik, rezilta akademik nan 
klas 7yèm ane, prezans, bezwen aksè, ak si wi oswa non elèv la gen yon IEP. Si yon elèv gen yon IEP, fanmi li ap 
kapab wè sèvis edikasyon espesyal sa yo sou aplikasyon an: Klas espesyal (SC) si li resevwa sèvis SC pou plis pase 
60% jounen lekòl la, Integrated Co-Teaching (ICT) Si li resevwa sèvis ICT pou plis pase 60% jounen lekòl la, Part-
Time (Si li resevwa SC, ICT, oswa nenpòt lòt konbinasyon sèvis pou 21% a 59% jounen lekòl la, orswa Special 
Education Teacher Support Services (SETSS). Si yon elèv resevwa sèvis edikasyon aplentan epi yo pwograme l yon 
fason fleksib, sètadi yon konbinezon sèvis, seksyon sa a ap reflekte tip sèvis elèv la resevwa pou majorite tan nan 
jounen an: SC oswa ICT. Yo mete sa nan aplikasyon an pou asire ke fanmi konnen ki sèvis edikasyon yon elèv gen 
dwa pou jwenn nan moman sa a, ak pou asire ke fanmi konnen yo ka mande akomodasyon ki mache avèk IEP elèv 
la pou elèv ki patisipe nan egzamen admisyon ak odisyon pou lekòl ki mande sa yo, si se ka a. Angwo, paj devan 
aplikasyon lekòl segondè a pèmèt fami konsidere tout pwofil yon elèv lè y ap klase ak aplike nan pwogram lekòl 
segondè.  

 
5. Eske dèske yon elèv gen yon IEP, sa gen enpak sou si y ap aksepte l? 

Elèv ki gen andikap kapab aplike pou lekòl presegondè atravè pwosesis admisyon nan lekòl segondè a. Pou 
yo garanti ke elèv ki gen IEP jwenn plas nan lekòl yo, yo rezève plas pou yo nan chak pwogram lekòl 
segondè leta yo. Kantite plas yo rezève yo egal avèk pousantaj elèv klas 8yèm ane ki resevwa sèvis 
edikasyon espesyal pou plis pase 20% jounen lekòl la.  
 

6. Kòman elèv detèmine ki lekòl ki pi bon pou yo? 
Gen plis pase 700 pwogram nan plis pase 400 lekòl segondè leta nan Vil Nouyòk, donk li enpòtan pou 
chèche plis opsyon posib nan anyè a, ale nan fwa lekòl ak nan lekòl yo pandan open house yo. Elèv dwe 
konsidere anpil faktè lè y ap detèmine si yon pwogram mache avèk sa yo bezwen ak sa ki enterese yo, 
tankou adrès/trajè, aksè nan bilding lan, estil ansèyman, kou an lòt aktivite yo ofri. Konseye pedagojik nan 
lekòl presegondè a ka ede elèv konsidere kòman lekòl evalye elèv dapre metòd admisyon ak proyorite yo 
pou kreye yon lis apwpriye avèk pwogram ki enterese yo. Komite edikasyon espesyal nan lekòl la 
Committee on Special Education (CSE) kapab tou yon resous valab pandan pwosesis sa a. Manm estaf sa 
yo, ki konnen fòs ak feblès yon elèv, kapab ede konsidere ki pwogram lekòl ki ka pi bon pou yon elèv 
pwogrese pou fè tranzisyon pou kolèj, karyè ak pou viv endepandan.  
 
 
 

http://schools.nyc.gov/Academics/SpecialEducation/Classroom/instruction/accommodations
http://schools.nyc.gov/NR/rdonlyres/0FCCA23D-1052-407B-BEDF-ACA088B86C9E/0/SHSAT_StHdbkpp121_HaitianCreole.pdf
http://schools.nyc.gov/NR/rdonlyres/0FCCA23D-1052-407B-BEDF-ACA088B86C9E/0/SHSAT_StHdbkpp121_HaitianCreole.pdf

7. Eske gen pwogram espesyalize ki disponib pou elèv ki gen andikap? 
Pwogram espesyalize yo founi ekspètiz pou edike elèv yon fason efikas avèk bezwen patikilye epi pa 
genyen yo nan tout lekòl. Gen twa tip pwogram espesyalize nan lekòl leta DOE yo: 

 ASD Nest ak ASD Horizon pou elèv ki gen otis Autism Spectrum Disorders (ASD) 

 Aptitid Academic, Career, and Essential Skills (ACES) pou elèv ki gen andikap entelektyèl 

 Pwogram edikasyon espesyal bileng pou elèvk ap aprann lang anglè English Language Learners 
(ELL) ki gen IEP ke yo rekòmande pou anseye yo nan yon lang ki pa anglè.  

 
Ekip pwogram espesyalize santral la kolabore avèk Komite edikasyon espesyal la ak fanmi pou detèmine si 
wi oswa non yon pwogram espesyalize apwopriye. Konsiderasyon pou yon pwogram espesyalize kòmanse 
avèk yon pwosesis demand. Fanmi ki kwè ke elèv yo kapab apwopriye pou youn nan pwogram sa yo 
sipoze imèl specializedprograms@schools.nyc.gov oswa rele (718) 935-2007. Ou ka jwenn plis enfòmasyon 
sou pwogram edikasyon espesyalize nan pajwèb Biwo edikasyon espesyal la 
(http://schools.nyc.gov/Academics/SpecialEducation/enrolling/specializedprograms). 
 

8. Kibò elèv kapab jwenn enfòmasyon sou edikasyon teknik ak pwofesyonèl Career and Technical 
Education (CTE)? Eske pwogram sa yo fè pati pwosesis admisyon lekòl segondè? 
Pwogram CTE konbine kou akademik solid ak estaj nan travay. Yo bay pwogram CTE nan de fason atravè 
Vil la: nan lekòl segondè CTE ak nan pwogram CTE ki nan lòt lekòl segondè. Tout lekòl ak pwogram CTE sou 
lis nan Anyè lekòl segondè a. Pou elèv enskri, yo ka aplike atravè pwosesis admisyon lekòl segondè a. Elèv 
ki enterese pou jwenn yon opsyon CTE sipoze al gade nan Anyè a epi ale sou paj wèb 
(http://schools.nyc.gov/ChoicesEnrollment/SpecialPrograms/CTE/ParentsandStudents). 

 
9. Kòman elèv ki gen andikap pou deplasman idantifye ki lekòl ki gen aksè pou chèz woulant? 

Gen bilding ki gen aksè total oswa aksè limite pou chèz woulant pou elèv ki gen andikap pou yo deplase 
pou asire yo ka antre ak gen aksè nan tout pwogram apwopriye, tankou laboratwa syans, biblyotèk, 
kafeterya, omwen yon twalèt ak yon jimnazyòm. Ou ka jwenn yon lis lekòl ki gen aksè pou chèz woulant yo 
nan sitwèb Office of Space Planning (http://schools.nyc.gov/Offices/OSP/Accessibility.htm). Yo dekri lokal 
ki gen aksè pou chèz woulant yo tou nan Anyè a.  

 
Yo ankouraje elèv ak fanmi pou kontakte lekòl yo ak vizite yo avan pou yo aplike ladan yo pou yo detèmine 
si wo oswa non nivo aksè pou chèz woulant lan apwopriye pou satisfè bezwen deplasman elèv espesifik la. 
 

10. Ki sipò ak sèvis edikasyon espesyal ki disponib pou elèv nan lekòl segondè? 
Yo atann pou tout lekòl segondè satisfè bezwen divès tout elèv ki gen andikap k ap vini nan lekòl lajan IEP 
yo rekòmande sa. Yo ofri estaf lekòl la yon pakèt opòtinite aprantisaj pwofesyonèl pou garanti ke yo kapab 
reponn avèk bezwen elèv yo. Nan lekòl segondè, elèv kapab resevwa yon varyete sipò ak sèvis, atanplen 
oswa atanpasyèl, tankou SETSS, ICT, SC, sèvis ki mache avèk edikasyon espesyal, teknoloji asistan, ak lòd 
èd/sèvis anplis. Nan revizyon anyèl klas 8yèm ane yon elèv, paran ak CSE sipoze konsidere fòs, bezwen ak 
objektif apre lekòl segondè yon elèv pandan y ap devlope IEP pou lekòl segondè a. Dèke yon elèv kòmanse 
lekòl segondè, ekip School Implementation Team (SIT) lekòl la responsab pou mete sipò ak sèvis yo ann 
egzekisyon. CSE lekòl segondè a kapab tou rankontre avèk fanmi an pou revize IEP a epi detèmine si 

mailto:specializedprograms@schools.nyc.gov
http://schools.nyc.gov/Academics/SpecialEducation/enrolling/specializedprograms
http://schools.nyc.gov/ChoicesEnrollment/SpecialPrograms/CTE/ParentsandStudents
http://schools.nyc.gov/Offices/OSP/Accessibility.htm

rekòmandasyon yo ap kapab fè elèv la fè pwogrè nan lekòl segondè pi byen. Pou plis enfòmasyon, al gade 
Gid fanmi pou edikasyon espesyal la (http://schools.nyc.gov/NR/rdonlyres/8C9A6F84-9135-4F70-84A1-
B5F998220228/0/21250_Parent_Guide_for_Students_with_Disabilites_HaitianCreole_LR.pdf).  
 

11. Eske elèv toujou elijib pou mwayen transpò ak rekòmandasyon espesyal lè yo nan lekòl segondè? 
Nan lekòl segondè, elèv ap kontinye resevwa mwayen transpò ak akomodasyon espesyal jan yo 
rekòmande sa nan IEP yo. Men, lekòl segondè kapab yon bon moman pou konsidere nouvo opòtinite pou 
fè yon elèv vini pi endepandan. Lè paran ak elèv ap chwazi lekòl, yo sipoze konsidere distans trajè a ak 
lojistik. Pou fè sa, ou ka feeyte anyè lekòl segondè a pa borough 
(http://schools.nyc.gov/ChoicesEnrollment/haitian.html) oswa itilize School Search Tool 
(http://schools.nyc.gov/schoolsearch/Maps) ki ka ede w idantifye yon pwogram bò lakay ou. Pou plis 
enfòmasyon sou mwayen transpò, ale sou paj wèb Biwo transpò elèv 
(http://schools.nyc.gov/Offices/Transportation/ServicesandEligibility/DoortoDoor/default.htm) 
 

12. Kisa plan pou tranzisyon ye epi ki lè ki se bon moman pou kòmanse pwosesis la? 
Tranzisyon se pwosesis kote elèv la, fanmi li ak estaf lekòl la itilize pou reflechi sou plan pou lavi apre lekòl 
segondè. Apati laj 12 ane, yo fè yon evalyasyon vokasyon nivo 1 pou abòde diskisyon sou bezwen yon elèv, 
sa ki enterese l ak objektif li pou vi li kòm granmoun. Evalyasyon sa a kapab ede yon elèv tou nan chwa 
pwogram lekòl segondè ki enterese l. Apati ane elèv la vin gen laj 15 ane a, IEP a dwe gen ladan objektif 
pou apre lekòl segondè ke yo ka mezire dapre sa yon elèv pi renmen, enterè li pote pou bagay ak abilite li, 
ak yon deklarasyon sou ansanm aktivite k ap ede elèv la atenn objektif li. Tranzisyon pwosesis 
planifikasyon an sipoze pèmèt elèv avanse an dous soti nan edikasyon lekòl segondè pou ale nan 
edikasyon ak fòmasyon apre lekòl segondè, djòb, viv avèk endepandans ak patisipasyon nan kominote a. 
 

13. Ki opsyon gradyasyon ki disponib pou elèv ki gen andikap?  
Elèv nan Vil Nouyòk dwe konplete ominimòm 44 kredi kou nan matyè presi epi pase egzamen Regents Eta 
Nouyòk pou pran yon diplòm lekòl segondè. Nou ankouraje elèv ki gen andikap pou ale dèyè opsyon 
apwopriye diplòm ki pi solid la dapre sa ki enterese yo ak objektif yo. Elèv ki gen andikap gen dwa pou y 
ale lekòl segondè rive jis nan fen ane lekòl kote yo vin gen laj 21 ane a pou yo ka pran yon diplòm lekòl 
segondè epi yo ka kalifye pou Safety Net ki pèmèt elèv pran yon diplòm lokal avèk pwen ki pi ba nan 
egzamen ki obligatwa yo. Yo ka bay elèv ki gen andikap tou yon sètifika gradyasyon anplis yon diplòm 

oswa yo ka ba yo sètifika pou klas yo san yo pa ba yo yon diplòm. Kredi gradyasyon pou etid 
pwofesyonèl ak pou fòmasyon karyè Career Development and Occupational Studies (CDOS) 
Commencement Credential se yon sètifika ki fè konnen ke elèv la gen konesans ak abilite ki nesesè pou 
anplwa nan nivo antre. Kredi gradyasyon CDOS kapab vin ajoute sou yon diplòm regilye, oswa, yo kapab 
bay li pou elèv ki pa kapab satisfè nòm yon diplòm. Li disponib pou elèv ki gen IEP ki patisipe nan 
evalyasyon regilye kòm swa yon andòsman pou yon diplòm, oswa yon sètifika gradyasyon san yon diplòm. 
Li pa disponib pou elèv ki pran evalyasyon altène a (avèk New York State Alternate Assessment (NYSAA)). 
 Skills and Achievement Commencement Credential (SACC) se yon sètifika ki disponib sèlman pou elèv ki 
genandikap grav pou yo aprann ki elijib pou pran NYSAA epi ki te lekòl pou 12 ane pou pi piti san konte 
Kindergarten. Kredi a dwe akonpaye avèk yo rezime nivo reyalizasyon elèv la nan fòmasyon akademik ak 
karyè ak nan etid pwofesyonèl.  

http://schools.nyc.gov/NR/rdonlyres/8C9A6F84-9135-4F70-84A1-B5F998220228/0/21250_Parent_Guide_for_Students_with_Disabilites_HaitianCreole_LR.pdf
http://schools.nyc.gov/NR/rdonlyres/8C9A6F84-9135-4F70-84A1-B5F998220228/0/21250_Parent_Guide_for_Students_with_Disabilites_HaitianCreole_LR.pdf
http://schools.nyc.gov/ChoicesEnrollment/haitian.html
http://schools.nyc.gov/schoolsearch/Maps.aspx?grade=ALL&borough=ALL&q
http://schools.nyc.gov/Offices/Transportation/ServicesandEligibility/DoortoDoor/default.htm
http://www.p12.nysed.gov/assessment/nysaa/

CDOS ak SACC pa ekivalan yon diplòm men yo bay elèv yo opòtinite pou montre yo pre pou travay nivo 
debitan. Pou plis enfòmasyon sou kredi ak opsyon pou gradyasyon, pale avèk konseye pedagojik lekòl la, 
ale sou paj wèb Biwo edikasyon espesyal 
(http://schools.nyc.gov/Academics/SpecialEducation/Graduation/Diploma/default.htm) ak paj wèb sou 
gradyasyon an (http://schools.nyc.gov/NR/rdonlyres/E498C9F9-2309-4F4F-B813-
252B8AB21C0C/0/Acpolicyswdhaitiancreole.pdf).  
 

14. Kibò elèv avèk fanmi kapab jwenn plis enfòmasyon sou delè aplikasyon yo, kondisyon pou admisyon 
fwa ak lekòl? 
Pou jwenn plis resous ak enfòmasyon sou lekòl segondèl, elèv ak fanmi ka ale sou pajwèb Biwo 
Enskripsyon elèv (http://schools.nyc.gov/ChoicesEnrollment/haitian.html) epi li FAQ sou admisyonglekòl 
segondè (http://schools.nyc.gov/NR/rdonlyres/32C2D233-AA41-426B-865B-
81603DAF04B4/0/HSAdmissionsFAQs20140618.pdf). Fanmi sipoze tou pran yon randevou pou rankontre 
avèk konseye pedagojik pitit yo.  

http://schools.nyc.gov/Academics/SpecialEducation/Graduation/Diploma/default.htm
http://schools.nyc.gov/NR/rdonlyres/E498C9F9-2309-4F4F-B813-252B8AB21C0C/0/Acpolicyswdhaitiancreole.pdf
http://schools.nyc.gov/NR/rdonlyres/E498C9F9-2309-4F4F-B813-252B8AB21C0C/0/Acpolicyswdhaitiancreole.pdf
http://schools.nyc.gov/ChoicesEnrollment/haitian.html
http://schools.nyc.gov/NR/rdonlyres/32C2D233-AA41-426B-865B-81603DAF04B4/0/HSAdmissionsFAQs20140618.pdf
http://schools.nyc.gov/NR/rdonlyres/32C2D233-AA41-426B-865B-81603DAF04B4/0/HSAdmissionsFAQs20140618.pdf

